
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কিষ্কিন্ধাকাণ্ড । סיף
তখন বালী রণগৰ্ব্বিত রাম ও মহাবল লক্ষণকে অবলোকন পূর্বক ধৰ্ম্মানুকুল মুসঙ্গত বাক্যে কঠোরার্থে কহিতে লাগিলেন, রাম! আমি যুদ্ধার্থ অন্যের উপর ক্রদ্ধ হইয়াছিলাম, আমাকে বিনাশ করিয়া তোমার কি লাভ হইল ? তুমি সদ্বংশীয় মহাবীর তেজস্ব ও দয়ালু, ব্রতপালনে তোমার দৃঢ় নিষ্ঠা আছে, তুমি উৎসাহশীল এবং প্রজাগণের হিত চেষ্টা করিয়া থাক, কাল ও অকাল তোমার অবিদিত নাই, পৃথিবীর তাবৎ লোকই এই বলিয়া তোমার যশ কীৰ্ত্তন করিয়া থাকে। আরও দেখ, জিতেন্দ্রিয়তা, বীরত্ব, ক্ষমা, ধৰ্ম্ম, ধৈর্য্য ও দোষার দণ্ডবিধান এই গুলি রাজগুণ, তোমার এই সমস্ত গুণ ও উৎকৃষ্ট আভিজাত্য আছে বলিয়াই আমি তারার নিবারণ না শুনিয়া সুগ্ৰীবের সহিত যুদ্ধে প্রবৃত্ত হইয়াছিলাম । আমি যখন তোমাকে দেখি নাই, তখন এইরূপ
মনে করিয়াছিলাম যে, আমি অন্যের সহিত যুদ্ধ ব্যাপারে
অসাবধান আছি, এ সময় রাম আমাকে কখন মারিবেন না ; কিন্তু বুঝিলাম, তুমি অতি দুরাত্মা ধৰ্ম্মধ্বজী ও অধাৰ্ম্মিক, তুমি ধর্মের আবরণ ধারণ পূর্বক তৃণাচ্ছন্ন কুপ ও ভস্মাবৃত অগ্নির ন্যায় রছিয়াছ । তুমি দুরাচার ও পাপিষ্ঠ ; কিন্তু সাধুর আকার পরিগ্ৰছ করিতেছ। তুমি যে ধৰ্ম্ম-কপটে সংবৃত, আমি তাহা জানি,
ভাম না। আমি তোমার গ্রাম বা নগরে কখন কোন অনিষ্ট
করি নাই এবং তোমাকে কোনরূপ অবজ্ঞাও করিতেছি না ।

		 এই পাতা শেষ সম্পাদিত হয়েছে ২০:১১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

